INTARA Y’AMAJYEPFO                                                     UMWAKA W’AMASHURI 2025/2026

AKARERE  KA MUHANGA

IGIHEMBWE CYA KABIRI                                                        AMANOTA……………………/100

IKIZAMINI K’IKINYARWANDA UMWAKA WA KANE(S4MS1-MS2-AH) 

IMBONERA Y’IKOSORA

                                 AMABWIRIZA

1.  Kurikiranya neza ibisubizo

2. Soma neza witonze ikibazo mbere yo gusubiza

3. Subiriza mu mwanya wahawe

4. Ikizamini kigizwe n’ibice 4:    - kumva no gusesengura umwandiko ( amanota20)

                                                      - Ikibonezamvugo(amanota 50)

                                                      - Ubumenyi rusange bw’ururimi(amanota 15)

                                                      -  Ihangamwandiko(amanota 15)

UMWANDIKO: UGIRA INEZA UKAYISANGA IMBERE
Hariho umugabo witwaga Majyambere akagira umugore witwa Mukandanga. 
Babyarana abana babiri umuhungu n’umukobwa. Umuhungu bamwita Rugwiro, 
umukobwa bamwita Ineza. Abo bana barakura, barangije amashuri abanza bajya 
mu yisumbuye. Byari akamenyero muri uyu muryango ko mbere yo kujya kuryama 
babanza gutarama ndetse bakibukiranya uko umunsi wagenze. 
Umunsi umwe nimugoroba, Majyambere ahamagara umuryango we ngo baganire 
nk’uko byari bisanzwe, dore ko yari amaze iminsi mu bitaro kubera imvune. Bicara 
mu ruganiriro, babanza gusakuzanya ibisakuzo binyuranye, bakurikizaho kubwirana 
uko umunsi wagenze. Majyambere araterura ati: “Bana bange rero dore mumaze 
guca akenge, umwe avuye mu bugimbi undi mu bwangavu. Mu bihe bya vuba 
Rugwiro araba abaye umusore uhamye naho Ineza abaye inkumi. Muramenye rero 
mutazamera nk’abana bo kwa Mihayo birirwa baryana nk’abataronse ibere rimwe; 
ahubwo mwe muzatere ikirenge mu cy’ababyeyi banyu babibarutse. 

N’itegeko ry’Imana ririgisha ngo: ‘Urage wubaha so na nyoko.’ Muzitware nkange na nyoko 
ubabyara, muzakome inkanda z’ababibarutse; muzi ko Igihugu cyose kidutangaho 
urugero rwo kuba turi imbonera mu maso ya rubanda rwose. Mukwiye kujya 
mwubahana, mugafashanya kandi buri wese agaharanira kurwanya icyagirira nabi 
mugenzi we. Si byo?” 
Rugwiro, wari umaze guhinduka, ngo arite mu gutwi, ahita aca se mu ijambo. Atera 
hejuru ati: “Umva ‘mani’, ngewe sinkeneye ibi biganiro bya ‘dadi’, age abiganiriza 
abo mu gihe ke rwose! Nge n’‘abatipe’ n’‘abatipete’ twigana twiyemeje ko nta 
muntu ukwiye kwivanga mu buzima bwacu cyangwa ngo natwe twivange mu bwe. 
Ubwo ‘amaniga’ yange n’abandi ‘bataramu’ babyumva! Ashwi da! Twe tuzirwariza, 
nimutureke mwarangije kutubyara! Asyi we! Nitwinanirwa, wenda tuzipfire. Si byo 
‘mani’?” 
Ineza ahita ahaguruka n’agahinda kenshi, niko gutonganya musaza we Rugwiro agira 
ati: “Ariko Rugwi, n’iyo utiyubashye ntiwubaha umubyeyi wacu watubyaye koko? 
Uratinyuka ugaca data mu ijambo ukoresheje n’ayo magambo yawe y’inzaduka! 
Ubu se umuntu yabona ko wiga mu mwaka wa kane aho batumenyereza kuganira 
no gutanga ibitekerezo byubaka? Iyaba wari uzi icyo izina ryawe risobanura, 
wakagombye kumenya agaciro k’ibiganiro nk’ibi.” 
Mukandanga we yari yumiwe kubera iyo mvugo igoretse y’umuhungu we. 
Majyambere yongera gufata ijambo agira ati: “Bana ba, mucishe make dukomeze 
tuganire. Ibi ndabibabwira kugira ngo mutegure ejo hanyu heza kuko burya ngo: 
‘Akabando k’iminsi gacibwa kare kakabikwa kure’. Ngaho nimureke twikomereze 
ikiganiro mbacire umugani wa Bagabobarabona akizwa n’imbeba.” Ineza 
n’akanyamuneza mu maso ati: “Tuguteze yombi mubyeyi, ubwo ejo ni mama 
utahiwe, urumva mama?” Rugwiro arisekera asa n’utumvise ijambo rya mushiki we. 
Majyambere aranzika ati: “Kera habayeho umugabo witwaga Bagabobarabona 
amara igihe kinini ashakanye n’umugore we nta rubyaro. Nyuma umugore arasama. 
Umugore amaze gusama abwira umugabo we ati: ‘Ndashaka inyama y’ikibirima.’ 
Umugabo ashumukura imbwa ye ajya guhiga. Ageze mu ishyamba aratega, acaho 
arataha. Bukeye agiye kureba icyo umutego wafashe asanga ari imbeba. 
Nuko imbeba iramubwira iti: ‘Yewe wa mugabo we, iyo unkijije iri zuba, ko nange 
nazagukiza imvura.’ Bagabobarabona arayisubiza ati: ‘Ubwo unyise umugabo, 
ndagukiza.’Arayitegura irigendera. Bagabobarabona ajya gutega ahandi. Mu gitondo 
agarutse asanga noneho hafashwe ikibirima, arakikorera arakijyana. Imvura iza 
kugwa ajya kugama munsi y’urutare, imbwa ye iramukurikira. Urwo rutare rukaba 
rutuwemo n’impyisi. Impyisi iraza iti: ‘Nari niriwe n’ubusa none mbonye icyo ndya!’ 
Impyisi irongera iti: ‘Yewe wa mugabo we, bwira iyo mbwa yawe irye icyo kibirima, 
nirangiza uyirye, maze nange nkurye.’ Igihe ikibivuga ibona ingwe irinjiye.

Ingwe ibwira Bagabobarabona iti: ‘Yewe wa mugabo we, bwira iyo mbwa yawe irye 
ikibirima, nawe uyirye, impyisi ikurye, nange nyirye!’ Ako kanya intare iba irahageze, 
ibwira Bagabobarabona iti: ‘Yewe wa mugabo we, bwira iyo mbwa yawe irye icyo 
kibirima, nawe uyirye, impyisi ikurye, ingwe iyirye, maze nange nyirye!’ Intare 
ikibivuga ibona imbeba irinjiye, iti: ‘Induru numvise aha itewe n’iki?’ Biyibwira ibyo 
byajyagamo impaka, birangije imbeba iraterura iti: ‘Yewe wa mugabo we, bwira iyo 
mbwa yawe irye ikibirima, nawe uyirye, impyisi ikurye, ingwe iyirye, intare na yo irye ingwe, maze nange mbone uko mbarya mwese.’

Intare yitegereza ingano y’imbeba itambuka ijya kuyikandagira. Nuko imbeba ivuza 
induru izindi mbeba zirahurura. Imbeba zigeze aho, intare irazireba iti: ‘Singiye 
kwerezwa n’imbeba.’ Intare irigendera. Ingwe ibibonye iti: ‘None intare yagaruka 
ikansanga aha ikanyica naba nzize iki?’ Iragenda. Impyisi na yo iti: ‘None ingwe yaza 
ikanyica, naba nzize iki?’ Iragenda. 
Byose bimaze kugenda, imbeba ibwira Bagabobarabona iti: ‘Sinakubwiye ko nunkiza 
izuba nzagukiza imvura! Cyo ngaho igendere.’ Nuko Bagabobarabona arataha 
n’imbwa ye n’ikibirima akikoreye. Ageze mu rugo, aha umugore we ikibirima yari 
yamutumye. Umugore arateka ararya. Si nge wahera hahera umugani.” 
Majyambere yarangije guca umugani, umuhungu we Rugwiro yamaze gukubita 
ibipfukamiro hasi asaba imbabazi. Araterura ati: “Uwo mugani w’imbeba 
uranyigishije rwose. Mbasabye imbabazi kubera imyitwarire yange idahwitse. 
Menye ko iyo ukoze neza witurwa ineza. Ni byo koko dukwiye kwemera kugirwa 
inama, tugafashanya kandi tukubaha umuntu wese. Niyemeje kandi kujya nitwara 
neza imbere y’abanduta kandi nkajya nkoresha imvugo ikwiye umwana wageze mu 
ishuri.” Umuryango usezeranaho wishimye bahita bajya kuryama
IGICE CYA MBERE:  KUMVA UMWANDIKO  /amanota 20

1.  Uzuza mu ruhushya A amagambo yakoreshejwe mu mwandiko afite ibisobanuro 
mu ruhushya B /amanota 8

	A
	B

	Muzakome inkanda
	Muzigane ababyeyi banyu

	Imbonera
	Umuntu w’inyangamugayo,abantu batangaho urugero

	Ngo arite mu gutwi
	Akimara kumva ijambo  avuze

	Aranzika
	Atangira  kuvuga

	Kugimbuka
	Gukura uva mu bwana ugana mu busore cyangwa mu bukumi

	Mu bwangavu
	Mukigero k’imyaka iri hagati y’ikenda na cumi n’ine ku mwana w’umukobwa

	Mu bugimbi
	Mu kigero k’imyaka hagati ya cumi n’itatu  na cumi n’itandatu ku mwana w’umuhungu

	Ikibirima 
	Ubwoko bw’imbeba iba mu rubingo


2. Simbuza amagambo yanditse mu ibara ry’umukara  tsiri ayo  bihuje inyito ukuye mu mwandiko./amanota 4

A. Umugore wa Bagabobarabona yari afite inda akeneye kurya imbonekarimwe(yari atwite)
B. Mbere yo kubyara Muka Bagabobarabona yari yarahuzwe ibiribwa byose(kwibaruka)
C.  Umuhigi arekura imbwa ze ajya mu ishyamba guhiga(ashumura)
D.  Bagabobarabona ayikura mu mutego irigendera(arayitegura)
3. Subiza ukoresheje nibyo cyangwa sibyo ukurikije ibyo wasomye mu mwandiko/ amanota 8

A. Inama umubyeyi agira abana be mu mwandiko zifite ishingiro (nibyo)

B.  Umwana ugaragaraho ikinyabupfura gike ni Ineza (sibyo)
C.  Kuzamura intugu ni ikimenyetso kigaragaza umwana witonda kandi warezwe neza( sibyo)

D.  Majyambere na Mukandanga babyaranye abana bane gusa (sibyo)
E. Majyambere yari amaze iminsi mu bitaro kubera impanuka (sibyo)
F. Itegeko ry’Imana  ririgisha ngo :” urage wubaha so na nyoko”( nibyo)
G. Umutego wa Bagabobarabona ubwambere wafashe imbeba( nibyo)
H. Uyu mwandiko ni umugani mure mure (nibyo)

IGICE CYA KABIRI:  IKIBONEZAMVUGO

1. Garagaza intego n’amategeko y’igenamajwi by’amazina aciyeho akarongo mu nteruro zikurikira:/ amanota 20

A. Nabonye imfizi irisha mu rwuri:   i-n- pfizi, n-m/-f, p@/m-f
B. Inyana y’insindirano ironka ntitsimba :  i@nyana  ntategeko/ i-n-tsindirano t-@/n-s

C. Akebo kaboshye neza kagura amafaranga menshi:   a-ka-ibo  a+i-e

D. Imyumbati y’imiribwa iraryoha:   i-mi-umbati  i-y/-j

E. Abiru bari bazi amabanga menshi:  a-ba-iru a@/-j

F. Mu rugo dusukura icyumba turaramo:   i-ki-umba i-y/-j, ky-cy mu nyandiko
G. Umuhigi ntatana n’impigi ze  : i-n-higi , n-m/-h, mh-mp mu nyandiko
H. Buri wese age afura umwambaro we  :u-mu-ambaro, u-w/-j
I. Kubera izuba twasaruye udushyimbo duke  :u-tu-shyimbo, t-d/-GR
2. Tahura mu mwandiko ukurikira ntera zirimo uzishakire uturemajambo kandi werekane n’amategeko y’igenamajwi yakoreshejwe. /amanota18

Mu isoko rya Bwitereke Karisa ni umusaza mugufi kandi mwiza, yitwaje inkoni ndende azinduka mu gitondo ajya guhaha mu isoko rya Bwitereke. Agezeyo atungurwa no kuhasanga imyenda myinshi isa neza. Abaza igiciro bati: “Musaza rero, guhaha aha birahenda si ukwitwaza amaboko masa”. Karisa yabasubije ko abizi kandi ko yitwaje amafaranga menshi atari make!Nuko agura ishati nini kandi nshyashya arangije abasezeraho arataha……

mugufi: mu-gufi ntategeko

Mwiza : mu-iza, u-w/-j

Ndende: n-re-n-re, r-d/n-

Myinshi: mi-inshi, I-y/-j

Masa: ma-sa, ntategeko

Menshi: ma -inshi, a+i-e

Make: ma-ke ntategeko

Nini: n-nini  , n-@/-n

Nshyashya: n-shyashya ntategeko

3.  Vuga umumaro w’amagambo aciyeho akarongo./ amanota6

A. Abanyeshuri barakubura ishuri  abanyeshuri:ruhamwa,  ishuri : icyuzuzo
B. Umwarimu arakosora impapuro arakosora: inshinga itondaguye
4. Emeza cg uhakane  ukoresheje yego cyangwa oya /amanota 6

A. Umwandiko ukoze neza ugira ibice bitatu gusa( oya)
B. Amazina mbonera aba agizwe n’uturemajambo dutatu( yego)
C. Umugani muremure utangizwa na kera habayeho gusa (oya)

D. Umuvugo wandikwa mu mikarago (yego)
E. Umuyobozi w’ikiganiro mpaka bamwita umusangiza w’amagambo.(oya)
F. Amazina rusange yandikishwa inyuguti nkuru aho ari hose  mu nteruro. (oya)
IGICE CYA GATATU: UBUMENYI  RUSANGEBW’URURIMI

1. Uzuza imigani ikurikira:/amanota5

A. Inka utanze iruta iyo utunze

B. Akamasa  kazaca inka kazivukamo

C. Umutego mutindi ushibukana nyirawo
D. Hanyurwa umutima inda ni igisambo

E. Indishyi y’urupfu ni ukubyara
2.  Simbuza amagambo aciyeho akarongo amasano yo mu muryango/amanota 4

A. Umwana wa mushiki wa papa arakubagana cyane. (  mubyara wange arakubagana cyane)

B. Mu biruhuko tuzajya gusura nyirakuru wa mama    (nyogokuruza)
C.  Nyina w’umugore we yamusuye(nyirabukwe)

D. Mukamana akundana na mushiki w’umugabo we(muramukazi we)
3. Sakwe! Sakwe!/ amanota 6

A. Nararanye n’inyamaswa bukeye mbura amajanja (ijoro)

B. Zagarika amahembe ntiwamenya izo nyoko yakowe (ingara z’iminyinya)
C. Mfite inka yange ni rusimbuka migina( imboni)

D. Inka yange irishiriza mu mishito igataha mu mishito (ururimi mu kanwa)

E. Utambonye ntiwava mu nzu ( umwambaro)

F. Abakobwa bange babyina bose  (imirya y’inanga)

IGICE CYA KANE:  IHANGA MWANDIKO/ AMANOTA 15

1. Mu mirongo itarenze makumyabiri n’itanu hanga umwandiko uvuga ku ndwara zandurira mu mibonano mpuzabitsina ingaruka zazo n’buryo za kwirindwa.

            Amahirwe masa!!
